
[bookmark: _GoBack]<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը

    2011թ. հուլիսի 18-ին Գերմանական Զարգացման վարկերի բանկի /KfW/ (մի կողմից), ՀՀ ֆինանսների ու ՀՀ բնապահպանության նախարարությունների կողմից (մյուս կողմից) ստորագրվել է <<Կովկասի պահպանվող տարածքների աջակցության ծրագիր – Հայաստան (Էկոտարածաշրջանային ծրագիր–Հայաստան, փուլ 3-րդ)>> 4,0 մլն. եվրո դրամաշնորհային համաձայնագիր: 2012թ. նոյեմբերին կայացած հայ-գերմանական միջկառավարական հանձնաժողովի նիստի շրջանակներում KfW-ի և ՀՀ բնապահպանության նախարարության միջև կնքվել է <<Կովկասի պահպանվող տարածքների աջակցության ծրագիր – Հայաստան (Էկոտարածաշրջանային ծրագիր – Հայաստան, փուլ 3-րդ)>> համագործակցության լրացուցիչ 4,25 մլն. եվրո դրամաշնորհային համաձայնագիր: 
Նշված դրամաշնորհային ծրագրի ընդհանուր բյուջեն կազմում է 8,25 մլն. եվրո: Ծրագրի նպատակն է՝ բնական պաշարների և պահպանվող տարածքների կառավարումը,  հարակից գյուղական համայնքների սոցիալ-տնտեսական վիճակի բարելավումը, Հարավային Կովկասում կենսաբազմազանության պահպանումը: Ծրագրի իրականացումը կնպաստի Հայաստանի  Սյունիքի մարզում կենսոլորտային տարածքի ստեղծմանը:
Միաժամանակ վերը նշված ծրագրի ֆինանսավորման հիմք հանդիսացող Հայաստանի Հանրապետության կառավարության և Գերմանիայի Դաշնային Հանրապետության կառավարության միջև ֆինանսական համագործակցության մասին /2009-2010/ և /2011/ համաձայնագրերի 3-րդ հոդվածների <<… ծրագրերի շրջանակներում առաջացած հարկերը, առաքումների և ծառայությունների համար կատարվելիք տուրքերը ֆինանսավորում է Հայաստանի Հանրապետության կառավարությանը: Այս նպատակով ՀՀ կառավարությունը տրամադրում է սեփական բյուջեի համապատասխան միջոցները:>>:

2. Առաջարկվող կարգավորման բնույթը
      «Կովկասի պահպանվող տարածքների աջակցության ծրագիր-Հայաստան (Էկոտարածաշրջանային ծրագիր-Հայաստան, 3-րդ փուլ)» համագործակցության դրամաշնորհային ծրագրի իրականացման համար անհրաժեշտ է այն ներառել ՀՀ 2017թվականի պետական բյուջե:
Դրամաշնորհային ծրագիրը ՀՀ պետական բյուջեում ներառելու նպատակով առաջարկվում է փոփոխություններ ու լրացումներ կատարել Հայաստանի Հանրապետության 2017 թվականի պետական բյուջեի և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման համապատասխան ցուցանիշներում:
       Որոշման նախագծի առարկան է`  Հայաստանի  Հանրապետության 2017 թվականի պետական բյուջեում  և Հայաստանի  Հանրապետության  կառավարության 2016 թվականի դեկտեմբերի    29-ի N 1313-Ն որոշման ցուցանիշներում փոփոխություններ ու լրացումներ կատարելը` համաձայն NN 1, 2, 3, 4, 5, 6 և 7 հավելվածների:
Ծրագրի իրականացման համար Գերմանական Զարգացման վարկերի բանկի /KfW/  կողմից ՀՀ ֆինանսների նախարարության 900013000287 գանձապետական հաշվին է փոխանցված 155.5 մլն.դրամ (քաղվածքը կցվում է):

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
        ՀՀ բնապահպանության և ՀՀ ֆինանսների նախարարություններ:


4. Ակնկալվող արդյունքը
     Որոշման ընդունումը հնարավորություն կտա ապահովել «Կովկասի պահպանվող տարածքների աջակցության ծրագիր-Հայաստան (Էկոտարածաշրջանային ծրագիր-Հայաստան, 3-րդ փուլ)» համագործակցության ծրագրի իրականացումը` անհրաժեշտ նախադրյալներ ստեղծել ծրագրի հիմնական նպատակի` Հայաստանի  Սյունիքի մարզում կենսոլորտային տարածքի ձևավորման համար: 

	 ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	ՀՀ կառավարության որոշման նախագծի ընդունմամբ Միջազգային պայմանագրերով ստանձնած պարտավորությունների փոփոխության անհրաժեշտություն չի առաջանում:

	3
	Այլ տեղեկություններ (եթե այդպիսիք առկա են)

	
	-



ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Հայաստանի Հանրապետության կառավարության որոշման ընդունման կապակցությամբ պետական բյուջեում եկամուտները  և ծախսերը ավելանում են  1166.6  մլն. դրամով:
